
  
  

स्टार्टअप-20 गुरुग्राम शिखर सम्मेलन

चर्चा में क्यों?
4 जुलाई, 2023 को भारत जी-20 की अध्यक्षता के तहत स्टार्टअप 20 एंगेजमेंट ग्रुप द्वारा आयोजित स्टार्टअप-20 गुरुग्राम शिखर सम्मेलन का
सफलतापूर्वक समापन हुआ। इस दो दिवसीय शिखर सम्मेलन में 22 देशों के 600 से अधिक प्रतिनिधियों ने भाग लिया।

प्रमुख बिंदु  
विदित है कि केंद्रीय वाणिज्य एवं उद्योग राज्य मंत्री सोम प्रकाश ने 3 जुलाई को गुरुग्राम में जी-20 के स्टार्टअप-20 शिखर सम्मेलन का शुभारंभ
किया था।
इस दो दिवसीय शिखर सम्मेलन ने नवोन्मेषणों, सहयोगों, ज्ञान साझा करने और वैश्विक स्टार्टअप इकोसिस्टम के भीतर रणनीतिक गठबंधनों को
बढ़ावा देने के लिये एक मंच का काम किया।
समापन समारोह के दौरान, स्टार्टअप 20 के अध्यक्ष डॉ. चिंतन वैष्णव ने आधिकारिक रूप से ब्राज़ील को मशाल सौंपी क्योंकि ब्राज़ील को अगले
वर्ष जी20 की अध्यक्षता करनी है और उसने 2024 में स्टार्टअप 20 पहल को जारी रखने के लिये प्रतिबद्धता व्यक्त की है।
स्टार्टअप 20 के महत्त्व को रेखांकित करते हुए, प्रिंस फहद बिन मंसूर के प्रतिनिधित्व में सऊदी अरब 2030 तक स्टार्टअप इकोसिस्टम में 1
ट्रिलियन डॉलर प्रति वर्ष की महत्त्वाकांक्षी राशि आवंटित करने की स्टार्टअप 20 की अपील की अभिपुष्टि और समर्थन करने वाले पहले देश के
रूप में उभरा।
उल्लेखनीय है कि इससे पहले भी मुख्यमंत्री मनोहर लाल के कुशल नेतृत्व में गुरुग्राम में मार्च माह के पहले सप्ताह में एंटी करप्शन वर्किंग ग्रुप की
बैठक में बेहतरीन मेजबानी करते हुए विदेशी प्रतिनिधियों का भव्य स्वागत किया गया था।

